
Lelee aagbany ki

PIITA
Pmee Ki na

1 Min Simonn Piita u ye Yesu Kristo aakpambal
niwaatutunn nale nymee kigbarn kee m di tii nimi bi
gaa timi Aawumbor Yesu Kristo u gaal timilir na ki
kii na. Waah njan sakpen pu na le u cha ni gaa u ki
kii ke ti mu aah nan gaa u ki kii pu na. 2Naah nyi
Uwumbor ni Tidindaan Yesu pu na, bi nja tinyoor
ya ni pu ki tii nimi nsuudoon pam.

Uwumbor aah nyan timi ki yin timi pu na

3 Waapoonsakpiin pu, le u tii timi tiwan nimok
ga ter timi ke ti kan limofal ki dii u mbamon na.
Taah nyiu pu na, nima le cha u tii timi. U nan mok
timi ke u nan sakpen, ki kpa mbimbinyaan, ki yin
timi ke ti dii u, 4 ki puu tipuur ti nan sakpen na tii
timi. Binib kpa iniman la. Nima le titunwanbir
bi dulnyaa wee ni. Ni yaa gaa Uwumbor aah puu
tipuur ti na kan, ni ga nya titunwanbir ngbaan ni,
ki gaa Uwumbor aabimbin. > Nima pu na, naah
gaa Yesu ki kii pu na, ni li pooni nibaa ki 1i kpa
mbimbinyaan, ki di kpee ni pu; ki li kpa nlan ki di
kpee mbimbinyaan pu; ¢ ki chuu nibaa ki di kpee
nlan pu; ki li kpa limor ki di kpee chuumbaa pu;
ki li san Uwumbor ki di kpee limor pu; 7 ki li nani
ninaabitiib tibulchinn ki di kpee Uwumbor aasam
pu; ki li gee tob, ki di kpee tibulchinn pu. 8 Nimi
aabimbin yaa moo bi kina mbamom kan, nima le
ga cha ni bee Tidindaan Yesu Kristo mbamom, ki

tun waatuln sakpen, ki na tinyoor tii u. 9 Unii u
lann mbimbin nghaan aaboln na kan, u job la. U
suln ke Uwumbor nan finn u ki nyan titunwanbir
ti nan bi usui ni na.

10 Nnaabitiib, Uwumbor aah nyan nimi ki yin

nimi pu na, ni li pooni nibaa ki cha nimi aabim-
binyaan 1li mok ke ni sil ye waanib. Ni yaa na
kina kan, naan lir. 11 Uwumbor ga tii nimi nsan
ke ni koo Tidindaan Yesu Kristo u gaal timi lir na
aanaan mu ga li bi n-yoonn mu kaa kpa ndoon na
ni.
12 Nima pu le m ga li teer nimi tibor timina
n-yoonn momok. Ni nun ti, ki nyi ti, ki joo ti
mbamom. 13M mu dak ke ni njan ke m li teer nimi,
ki fiin nimi aalandak, maah laa bi tiwon tee ni
buyoonn na. 14 M nyi ke naan yunn, le m ga di
tiwon tee lii, Tidindaan Yesu Kristo aah nan tuk mi
pu na. 15 Le m ga pook mbaa ki tii nimi kigbhar ki
ga li teer nimi tibor tee n-yoonn momok, ki joo cha
maakundaal aapuwob na.

Binib bi aanimbil kan Yesu Kristo aah wiin chain
puna
16 Ti nan tuk nimi ke Tidindaan Yesu Kristo kpa
mpoon sakpen ki ga ki gir ni. Taah tuk nimi pu
na aa ye itiin. Ti ghii la. Tinimbil kan waah
kpa mpoon sakpen pu na. 17 Ti nan bi u chee
buyoonn Tite Uwumbor nan pak u ki nyuy u na.
Uwumbor aaneel nan nyan ni paacham nin chee
wiin chain na, ki bui ke, “Njapoon u m gee u na
so. Nnimbil gbiin uma la.”* 18 Timi tibaa nan gun

* 1:17 : Lik Matiu 17.1-5; Mak 9.2-7; Luk 9.28-35.

nneelngbaan nyan ni paacham, buyoonn tinan bi
u chee Uwumbor aajool paab na.

19 Nima le mok timi ke Uwumbor aabonabtiib
aahnanlen Yesuaabor puna, bilen mbamonla. Ni

nan ke ni kii baah len pu na. Baaliin bi ke karyaa
u wiin mbomboon ni na aah bi pu na. I ga woln
ninimbil ki ti saa buyoonn Yesu Kristo ga gir ni ki
nan woln ninimbil mbamom na. 20 Tibokpaan le
ye ke ni li nyl ke Uwumbor aabonabr aaliin ibaa
aa ye bima bibaa aalandak le bi joo nmee. 21 Naa
ye bima bibaa aageehn pu le cha bilen. Binan len
Uwumbor Aafuur Nyaan aah cha bi len pu na.

2

Binmanmannim aabor

1 Bigmagymannim mu nan bi Israel yaab ponn
ni n-yoonn ngbaan, ki nmanni ke bi ye Uwumbor
aabonabr la. Le binmamannim ga li bi ni mu ponn
ni, ki ga li looni ki mok nimi nnyamon aamokm
mu ga bii nimi na. Hali bi ga yii Tidindaan u nan
gaa bi lii na. Nima pu le Uwumbor ga daa bitafal
mbamom mala. 2Binib pam ga dii baasanwanbir
nghaan. Bi pu le binib ga sii mbamon aasan na.
3Bi gali kpainiman ki ga nmann nimi, ke bi ji nimi.
Ni yunn le Uwumbor nan puun len ke baabor bii.
Naan yunn le u ga daa bitafal.

4Hali Uwumbor aatuuntiib bi nan tun titunwan-
bir na, Uwumbor aa nan di cha bi, u daa bitafal la.
U buu bi idoribi, ki di bi lii mmii mu kaan junn na
ni, mbomboon ni, bi li bi nima ki ti saa bundaln u
ga ji bi tibor na. 5> Waa nan di cha dulnyaakpok
aanib mu. U nan cha nnyun jin dulnyaakpok, ki
kuln binib bi kaa san u na; ki gaa Nowa u nan

mooni waabonyaan na lii; ki gaa binib bilole lii
ki kpee Nowa pu. 6 To, Uwumbor nan bii Sodom
ni Gomora aatim ki cha mu kpaln nfatan, ki kuln
ntim ngbaan aanib. Ni ye limokl la, le ki mok
titunwanbirdam Uwumbor aah ga daa bitafal pu
na. Unan gaa Lot lii; ba pu? u nan ye uninyaan;
le titunwanbirdam na aah tun tijor) aatuln pu na,
ni muk u sakpen a. 8 Uninyaan ngbaan nan bi
baatin ni, ki kan baah tun yol yol pu na, ki nun
baah len iliinbir pu na. Waah nan ye uninyaan
na, le baatunwanbir bii usui iwiin momok. 9 T,
nimina momok le mok timi ke Tidindaan ga nmaa
nyan binib bi san u na nton ni, ki ga ymaa 1i dar
titunwanbirdam aatafal ki ti saa bundaln u ga jibi
tibor na. 19 Binib bi dii tiwon aah ban pu na, ki gor
kidagook, kaa kii unii ubaa aamob na, Uwumbor

ga daa bitafal ki jer waah ga daa biken aatafal pu
na.

Biymanmannim bi bi ni ponn ni na aatafal poo

la. Baa san unii ubaa. Bi seei Uwumbor aatu-
untiib, kaa san ijawaan. 11 Uwumbor aatuuntiib

kpa mpoon ki jer bi, ki mu aa galn bi, kaa seei
bi Tidindaan aanimbiin ni. 12 Binib ngbaan pani
baah gee pu na, ki bi ke ipeel i binib chur i ki
ku i na la. Bi sii Uwumbor aatuuntiib, kaa nyi
baah bipuna. Bima bibaa aatunwanbir le ga kuln
bi. 13 Baah na binib falaa pu na, bi mu ga kan
falaa. Baageehn le ye ke bi gor kidagook nwiin
pu. Baah bi nikaasisik ni pu na, bi bi ke tijor) aah
likr likekeln pu pu na la. Baah ji ni chee tijikaar
na, baalandak bi baatuln 1li kaa nan na ponn ni
la. 14 Binimbil yaa kan upii kan, bi ban u la, kaan
I)maa di cha titunwanbir. Bi 1ymanni binib bi kaa

nyi Uwumbor aasan mbamom na ke bi yenn. Bisui
bae iniman la. Uwumbor aamopuur bi bi pu la.
15 Bi yii nsanyaan le ki yenn, ki dii Beor aajapoon
Balaam aah nan dii pu na. U nan gee titunwanbir
aanyoor la. 16 Le Uwumbor sur u waatunwanbir
pu, ki cha ubon u ye ubir na di unibon aaneel ki
sur u, u taa tun uwaar aatuln.

17 Bigmanmannim nghbaan naahn inyunbun i kaa
kpa nnyun na, ki naahn utaal u yun ki boln ki
joo libuln kaa nu na la. Uwumbor ga di bi na
mbomboon sakpiin ni, n-yoonn mu kaa kpa ndoon
na. 18 Bi len kalmbaani aaliin i ye fam na, ki
I)manni binib bi kaa dii Uwumbor aasan ni yunn
na, ki togni bi ke bi na tiwon aah gee pu na ki
gor kidagook, 19 ki bui bi ke bi ga gaa bibaa la.
Bima bibaa ye titunwanbir aanaagbiib la; tiwan
ni nyar unii na joo u tinaagbiir la. 20 Binib yaa
nyi Tidindaan Yesu Kristo u gaal timi lir na, ki
nyan ni titunwanbir ti bi dulnyaa wee ni na aan
titunwanbir ngbaan ki nyar bi kan, baadoon ga li
bir ki jer baapiin aah nan bi pu na. 21 Bi yaa kaa
ba nyi nsanyaan ngbaan kan, ni ba ga 1i soor ni
baah nyi mu aan ki yii Yesu aabonyaan ti bi nun
na. 22 Bi gbiin piyatarjak aah len pu na ke, “Uboja
gir ki ti jin waawuln la. Ugbeer u fu nnyun na gir
ti koo tikpakpar ni, ki weei la.”™

3
Tidindaan ga sil gir ni
1 Maanigeekaab, kighar) kimina ye kigbary leler
le m ki ymee tii nimi. Tighann tilee ngbaan momok

* 2:22 : Lik Niyatanak 26.11.

ponn ni, le m teer nimi tibor ngbaan pu, ke m fiin
ilandaknyaan nisui ni. 2M ban ke ni li teer tibor
ti Uwumbor aabonabnyaam nan len n-yaayoonn
na, ki li teer Tidindaan u gaa timi lii na aabor ti
timi waakpambalb tuk nimi na. 3 Njan, m ban
ke ni 1li nyi ke binib bi dii bisui aah ban pu na
ga li bi kookoo aayoonn, ki ga na nimi mbonyun,
4ki ga bui ke, “Yesu Kristo aah puu tipuur ti ke u
ga gir ni na, u bi la chee? Buyoonn titetiib nan
kpo ki nan saa dandana wee na, tiwan momok
beenin bi ke naah nan bi pu buyoonn Uwumbor
naan dulnyaa wee na la.” 5 Baageehn pu, le bi
suln ke n-yaayoonn na, Uwumbor nan di umob
len, le ki naan paacham, ni kitir) ki nyan ni nnyun
ni, ki bi nnyun aakaasisik ni na. ¢ Nnyun le nan
jin dulnyaakpok, ki bii u. 7 Bi suln ke Uwumbor
aaliinichachaanngbhaanlejoopaacham nikitiy ki
bi dandana wee na, ki nan saa buyoonn u ga see
paacham ni taab mmii, ki kuln titunwanbirdam
na; liyaadaal ngbaan le u ga ji bi tibor ki bii bi.

8 Maanigeekaab, ni taa suln ke liwinbaal naahn
nibin lichur le Tidindaan chee. Nibin lichur mu

naahnliwinbaalleuchee. ° Tidindaan aan taan ke
unawaah puu tipuur ti na, ke binib bibaa aah dak

pu na. U jilimor ni pu la, kaa ban ke unii ubaa bii.
U ban ke binib momok kpeln baabimbin ki ymar la.

10 Tidindaan aawiindaal ga fuu ni ke unaayuk
aah fuur ni pu na la. Liyaadaal ngbaan le
paacham ga faa kifuuk sakpen ki jer. Mmii mu ton
sakpen na ga donn paacham aawan momok. Kitir,
ni tiwan nimok bi Kitin) pu na mu ga gaa mmii.
11 Tiwan nimina momok aah ga bii kina na, ni nan
ke ni li ye ba aanibol? Ni nan ke ni li bi chain, ki li

san Uwumbor, 12Kki li lik Uwumbor aawiindaal aah
gafuunibuyoonn na, ki cha ninimbilli man nwiin
ngbaan pu. Liyaadaal ngbaan, le paacham ga gaa
mmii ki donn. Mmii mu ton sakpen na ga donn
paacham aawan momok. 13 Uwumbor mu aah nan
puu tipuur ti na, ti kpa limakl ke paacham poon ni
kitipoy ga li bi. Nima chee le tiwan momok ga li bi

mbamom.
14 Maanigeekaab, naah kpa limakl kina na, ni

li pooni nibaa ki 1i bi suuna, ki li bi chain, ki taa
li kpa taani ubaa Uwumbor chee bundaln u ga
lik nimi aabimbin aah bi pu na. 15 Tidindaan
aah jin limor, kaa gir ni mala na, ni bee ke u tii
binib nsan ke bi pymar le waahr, le u nin gir ni.
Tinaabogeekoo Pool mu nan nmee kigbar tii ni
nimi, ki tuk nimi kina, Uwumbor aah tii u nlan pu
na. 16Waagbann momok ponn ni u nymee Uwumbor
aawiindaal aabor, ki mok nimi tibor timina. Tibor
ti poo unii bee taatataa na tibaa mu bi waaghann
ponn ni. Le binib bi kaa kpa nlan ki ga nmaa yenn
mala na kpeln taatataa, ke baah kpeln Uwumbor
Aagbar) aabor tiken pu na. Nima pu na, Uwumbor
ga daa bitafal.

17 Maanigeekaab, ni puen bee baah yani pu na.
Naah dii mbamom pu na, ni li nyi man, ki taa
dii titunwanbirdam aanyamon aan ki yenn. 18 Ni
moo gaa Tidindaan Yesu Kristo u gaal timi lir na
aaterm, ki li moo bae waaliin. Uma le yeh mpakm
dandana wee ki ti saa n-yoonn mu kaa kpa ndoon
na. Amii.

